
MALTA

QORTI TA' L-APPELL KRIMINALI

ONOR. IMHALLEF
LAWRENCE QUINTANO

Seduta ta' I-20 ta' Settembru, 2013

Appell Kriminali Numru. 219/2012

lI-Pulizija
(Spt. Anna Marie Micallef)
Vs
Kurt Borda

[I-Qorti,

Rat |-akkuza dedotta kontra I-appellant [detentur tal-karta
tal-identita™ numru 132789 (M)] quddiem il-Qorti tal-
Magistrati (Malta) bhala Qorti ta’ Gudikatura Kriminali talli

Nhar is-16 ta’ Lulju 2008, ghall-habta tad-disgha u nofs ta’
filghaxija (21:30hrs), waqt li kien qgieghed isuq vettura
numru DBA 121 tal-ghamla Landrover, fi Triq it-Torri,
Sliema,

1. B’ nuqgas ta’ hsieb, bi traskuragni, jew b’ nugqas ta’
hila fl-arti jew professjoni tieghu, jew b’ nuqqas ta’ tharis
tar- regolamenti ikkaguna il-mewt ta’ Maria Carmela
Melita Bonnici, anzjana ta’ 81 sena minn Tas-Sliema;

2.  Sag vettura bin-numru tar-registrazzjoni DBA 121
tal-ghamla Land Rover b’ manijiera traskurata;

3. Saq vettura bin-numru tar-registrazzjoni DBA 121
tal-ghamla Land Rover b’ manjiera perikoluza;

4. Minhabba ¢-¢irkostanzi tat-trig saq vettura bin-
numru tar-registrazzjoni DBA 121 tal-ghamla Land Rover
b’ veloc¢ita’ qawwija;

5. Fl-istess data, lok, hin u cirkostanzi waqt li kien ged
javvicina pedestrian crossing nagas i jiehu |-
prekawzjonijiet mehtiega;

Rat is-sentenza tal-Qorti tal-Magistrati (Malta) bhala Qorti
ta’ Gudikatura Kriminali tas-27 ta’ April, 2012, li biha,
wara li rat |-artikoli 17 u 225 tal-Kodici Kriminali kif ukoll |-
artikolu 15(1)(a) u (2) tal-Kap. 65 tal-Ligijiet ta’ Malta u r-
Regolament 127.89 (Regolamenti tat-Traffiku) I-Qorti
sabet lill-imputat hati tal-imputazzjonijiet kollha migjuba fil-
konfronti tieghu u kkundannatu sentejn (2) prigunerija li
b’applikazzjoni tal-artikolu 28A tal-Kodici Kriminali ged jigu
sospizi ghall-perjodu ta’ tliet (3) snin u skwalifikatu milli
jzomm jew jottjeni licenzja tas-sewqan ghal zmien sitt (6)
xhur.

B’applikazzjoni tal-artikolu 533 tal-Kodi¢i Kriminali I-Qorti
kkundannat lill-imputat sabiex sa zmien xahar minn meta
jigi hekk mitlub bil-miktub ihallas lir-Registratur tal-Qorti s-
somma ta’ elfejn tliet mija u tlieta u ghoxrin Ewro u hamsa
u disghin Ewro ¢entezmu (€2323.95) liema ammont
jirraprezenta l-ispejjez konnessi mal-hatra ta’ esperti fdan
il-kaz.

Rat ir-rikors tal-appellant minnu pprezentat fit-3 ta’ Mejju,
2012, li bih talab Ii din il-Qorti joghgobha takkolji dan I-
appell billi tirrevoka u thassar ghal kollox is-sentenza ta’ |-
Ewwel Onorabbli Qorti datata 27 ta’ April 2012 u minflok
tillibera lill-istess appellant minn kull imputazzjoni u piena.

Fliet I-atti kollha processwali.

Rat il-fedina penali aggornata tal-appellant esebita mill-
prosekuzzjoni fuq ordni tal-Qorti.

Rat illi -aggravju tal-appellant huwa s-segwenti u ¢ioe'":-

1. Ghalkemm [|-Ewwel Onorabbli Qorti gablet mad-
difiza li kien hemm element qawwi ta’ negligenza
kontributorja da parti tal-vittma pero” dehrilha li I-imputat
ukoll kellu jinsab responsabbli ghall-in¢ident in kwistjoni
kemm a bazi ta’ nuqqas ta’ “proper look out” u kif ukoll
nuqggas ta’ kontroll tal-vettura tieghu. Kompliet tispjega I-
Ewwel Qorti li n-nuqqgas ta’ kontroll tal-vettura kienet gejja
mill-fatt i kien hemm difett mekkaniku fil-vettura meta gew
applikati |-brakes izda princ¢ipalment minhabba I-velocita’
eccessiva li biha kien ged isuq l-imputat.

2. lli dawn it-tliet kunsiderazzjonijiet maghmula mill-
Ewwel Qorti ser jigu trattati separatament.

Nuqgqgas ta’ “proper look out”

1. L-appellant kien ged isuq il-vettura tieghu fi triq
principali li generalment tkun traffikuza specjalment dak il-
hin ta’ filghaxija fis-sajf. llli ghalhekk is-sewwieq ikun
attent fuq it-traffiku ta’ quddiemu fi triq li hija dritta;

2. llli s-sewwieq ghandu jaghti aktar attenzjoni kif ikun
ged javvi¢ina z-zebra crossings biex jac¢erta ruhu li ma
kien hemm hadd li jkun irid jagsam, haga Ii rrizulta li
ghamel skond kif stqarr huwa stess. Difatti ma kien
hemm hadd li kien ged jagsam fuq iz-zebra crossings u
huwa baga’ ghaddej fi trigtu;

3. lIli ma hux mistenni li sewwieq ghandu joqghod
ihares lejn il-genb tat-triq biex jara jekk xi pedestrian
ifettillux jagsam minn fejn mhux suppost meta fi ftit
distanza boghod ikun hemm zew( zebra crossings proprju
ghal dan I-iskop;

4. i l-impatt mal-vettura tieghu sehh fuq in-naha ta’
quddiem fil-genb xellugi tal-vettura tieghu. Meta I|-espert
tekniku Mario Buttigieg gie mistogsi jekk I-impatt sehhx

mal-mudguard tax-xellug, irrisponda “yes yes”. Dan
jindika ¢ar li huwa laqat lill-anzjana hekk kif hija appena
harget minn wara s-sigar u xtieli li hemm fil-genb tat-triq u
bdiet tagsam it-triq. Dan huwa indikattiv tal-fatt i
ghalkemm sewwieq ikun zamm “proper look out” tat-trig
quddiemu, tkun ferm difficli jekk impossibbli ghalih i
jinnota persuna li tipprova tagsam mill-punt fejn gasmet I-
anzjana. Likieku lagatha fin-nofs tat-triq u bil-parti frontali
tal-vettura tieghu kienet tkun storja ohra — pero’ mhux
hekk gara f'dan il-kaz.

5. Fil-fatt Thea Borg, xhud tal-prosekuzzjoni, li kienet
riekba bhala passiggiera mal-appellant xehdet i
ghalkemm hija stess kienet ged izzomm “look out” ghan-
nies li kienu mexjin fuqg il-bankina, peress illi kienet ged
tfitex lill-genituri taghha, hi stess langas biss rat lill-
anzjana tippunta tagsam it-trigq. Tispjega !i qghadt
nicc¢ekkja forsi narhom u hekk, imbaghad gisni bhala speci
nara shadow u ghidtlu “ara hemm” u x’hin ghidtlu ara
hemm nisimghu bumm mill-ewwel.  Jigifieri jiena ma
rajthiex ..... lilha ma rajthiex. Shadow rajt .... Xhhin ghedt
ara hemm bum mill-ewwel”.

6. llli jinghad inoltre li apparti d-dellijiet li jaghtu d-dwal
f'dik iz-zona minhabba dawl baxx u s-sigar u xtieli li hemm
fil-genb tat-trig. (Vide anke x-xhieda ta’ Manwel Sant,
xhud prodott mill-prosekuzzjoni) tajjeb osserva I|-espert
tekniku Mario Buttigieg fejn qal li d-dawl li hemm fejn il-
bus stop mnejn gasmet l-anzjana f'dawk il-vicinanzi, dan
iservi biex ifixkel il-vizjoni tas-sewwieq.

Difett mekkaniku fil-vettura meta japplika |-brakes

1. llli l-appellant ressaq provi in difesa kontra I-
argument tal-prosekuzzjoni dwar I-allegat difett fil-braking
system. Ressaq prova oggettiva fis-sens li pprezenta ¢-
certifikat tal-VRT test li saret ftit tax-xhur gabel mnejn
irrizulta li |-braking system kienet tiffunzjona tajjeb u kif
ukoll xhud in difesa, |-persuna li kienet taghmillu s-service
fug din l-istess vettura. Dan tal-ahhar spjega kif I-
appellant huwa ffissat fuqg il-vettura tieghu u malli jkun

hemm xi haga mhux funzjonanti tajba fil-vettura, huwa
jibdel mill-ewwel dik il-parti u mhux jogghod jirrangaha.

2. lli apparti l-argument hawn fug espost pero’, jigi
sollevat |i anke jekk ghas-sahha tal-argument kellu jigi
ammess (dato non concesso) li I-braking system kienet
difettuza, xorta wahda din ma tistax tigi meqgjusa bhala
fattur materjali u/jew influenti ghal kaz in dizamina. Dana
ged jinghad peress illi kif sehh dan I-in¢ident, il-kwistjoni
tal-brakes ma kien jaffettwa xejn peress illi I-impatt sehh
gabel ma ghafas il-brakes jew tal-anqas appena beda
jaghfas il-brakes. Tant kien hemm distanza ravvicinata
(kwazi xejn) bejn il-vettura u |-post fejn bdiet tagsam I-
anzjana li I-kwistjoni li I-vettura tigbed lejn naha wahda
mal-applikazzjoni tal-brakes ma kellha x'tagsam xejn mal-
akkadut. Difatti din l-osservazzjoni sollevata mid-difiza
giet anke konfermata mil-espert tekniku Mario Buttigieg.

Velocita' eccessiva

1. lli r-raguni ta’ velocita’ ec¢essiva huwa [-fattur
principali I-ghala I-Ewwel Onorabbli Qorti sabet lill-imputat
hati tal-akkuzi kollha migjuba kontra tieghu. llli jekk

wiehed jara I|-kunsiderazzjonijiet maghmula mill-Ewwel
Qorti fug din il-materja, jinnota li hija strahet interament
fuq ir-rapport mhejji mill-espert tekniku Mario Buttigieg.
Issa jinghad li dan l-espert wasal ghal tali konkluzjoni
bazikament minhabba |-brake marks li huwa sab fuq is-sit
in kwistjoni u naturalment huwa argumenta li brake marks
jindikaw speed u kwindi f'dan il-kaz jindika speed ec¢¢essiv
ghal dik iz-zona in kwistjoni, (vide kontro-ezami ta’ Mario
Buttigieq).

2. l1li tali kunsiderazzjoni maghmula sew mill-espert tal-
Qorti u kif ukoll mill-istess Qorti fis-sentenza taghha,
ghalkemm matematikament korretta pero” fl-istess hin
ghandha tisfaxxa fix-xejn jekk jirrizulta li dawk il-brake
marks li ged jigu attribwiti lill-vettura tal-appellant fil-fatt
ma kinux jappartjenu lill-istess appellant.

3. Il difatti d-difiza principali li ressaq I-appellant kien
appuntu I|-fatt li huwa kien ged isuq b’manjiera moderata u

I-brake marks li gew attribwiti ghall-vettura tieghu fil-fatt
ma kinux jappartjenu lill-vettura tieghu. llli huwa bizzejjed
ghall-appellant li jipprova t-tezi tieghu fuq bazi ta’ bilan¢ ta’
probabbilita’ liema prova ghandha twassal biex ¢ertament
tohloq dubju ragjonevoli fmin ikun ged jiggudika u kwindi
twassal evidentement ghall-konkluzjoni li I-prosekuzzjoni
ma tkunx ipprovat il-kaz taghha ‘I hinn minn kull dubju
dettat mir-raguni.

4. lli I-provi li ressaq l-appellant fdan ir-rigward
johorgu sew minn fatti materjali li jirrizultaw mill-istess
rapporti mhejjija mill-esperti Mario Buttigieg u [-Perit
Richard Aquilina, sew mir-risposti li huma taw in kontro-
ezami u kif ukoll minn xhieda okulari tal-istess incident
liema xhieda tressqu mill-istess prosekuzzjoni u li kwindi I-
istess xhieda tal-istess prosekuzzjoni holqu certament
konflitt fil-provi mressga mill-prosekuzzjoni nfisha — dana
kollu kif ser jigi spjegat u elaborat ahjar hawn taht :-

a) Irrizulta mill-kontro ezamijiet tal-Perit Aquilina
u ta’ Mario Buttigieg li huma kellhom jithabtu sew u
ghamlu zmien twil fuq is-sit tal-in¢ident sabiex jipprovaw
jidentifikaw u jiddecifraw liema setghu kienu I-brake marks
li halliet il-vettura tal-appellant. Sahansitra rrizulta li I-
appellant stess xeghel id-dwal tal-istess vettura tieghu

sabiex jghin lill-esperti tal-Qorti jespletaw [-inkarigu
taghhom.
b) Irrizulta li fit-triq in kwistjoni, li kulhadd jaf li hija

triq traffikuza hafna, kien hemm diversi sinjali ta’ brake
marks apparti I-fatt li kif stqarr in kontro-ezami I-istess
perit tekniku jikkonferma li brake mark jista® jdum jidher
ghal diversi sighat. Fl-istess kontro-ezami s-sur Mario
Buttigieg ikompli jghid li jagbel mad-difiza dwar il-fatt li
damu biex jipprovaw jidentifikaw liema kienu I-brake
marks li halla l-appellant u dana kemm minhabba is-
sitwazzjoni tad-dawl xejn pjacevoli u kif ukoll il-ghaliex
kien hemm hafna brake marks ohra fit-triq tant li kellhom
jaghmlu ezercizzju li jiskartaw diversi brake marks ohra li
ma setghux ikunu dawk tal-appellant.

C) Ghalkemm |-espert Mario Buttigieg ipprova
jispjega kif wasal ghal konkluzjoni li I-brake marks indikati

minnu kienu tal-appellant billi jghid li ha |-gisien taghhom u
|-pattern li jhallu, ta’ dan kollu ma ssib xejn fil-pro¢ess. Ma
hemmx ghad-disposizzjoni tad-difiza |-elevazzjoni tal-
brake marks li sabu fit-triqg — la hemm il-gies fil-wisgha — la
hemm il-pattern tat-tyre — xejn minn dan. Kif tista’ I-
prosekuzzjoni targumenta li dawk kienu I-brake marks li
halliet il-vettura tal-appellant meta fil-process ma hemm
ebda prova materjali tal-istess brake marks nfishom, hlief
ghar-ritratti u lanqas ma hemm il-prova materjali tat-tip ta’
tyre u thread tal-vettura tal-appellant. Meta mistogsi
specifikament dwar dettalji fuq il-brake marks li bbaza
fughom fir-rapport tieghu huwa jwiegeb hekk “Kif ged
tghid inti le”. Cioe® ma hemm ebda prova dwar l-istess
marki hlief ghal dak indikat fir-rapport tal-perit Aquilina.
Ikompli jghid li r-raguni I-ghala strah fuq dik il-brake mark
indikata mill-perit fir-rapport tieghu I-ghaliex “stajna
nikkonstataw li kien dak il-brake mark ghax kien |-aktar
wiehed skur li kien hemm fit-triq”. Mistoqgsi jekk hax il-
wisgha tal-brake marks u l|-wisa tat-tyres tal-appellant,
jirrispondi “jekk ma hadtux jien seta’ hadu I-perit. Jien
minn naha tieghi ma hadtux”. Rega mistogsi “jigifieri inti
la hadt il-wisgha tat-tyre u lanqas pingejt il-pattern li halla
dan it-tyre? lwiegeb “dak ix-xoghol tal-perit u ma nidholx
fih jiena”. Dan in-nuqgas jassumi importanza aktar serja
meta wiehed jikkunsidra I-fatt li meta I-perit Aquilina gie
mistogsi fug din il-materja wkoll in kontro-ezami u cioe
jekk hax notamenti dwar id-dettalji tal-brake marks bhala
record tal-hxuna tat-tyres, tat-thread, tal-pattern, tal-
imprint li hallew, huwa wkoll wiegeb “jien ma hadthomx
indikajt pozizzjoni, it-tkaxkira taghhom ma hadthomx”.
Certament li dan ma hux il-mod xjentifiku kif wiehed
jistabilixxi u jidentifika brake mark ma tyre.

d) L-espert Mario Buttigieg jipprova jiggustifika
tali nuggas ta’ prova materjali tal-brake marks billi jistrieh
fuq ir-rapport tal-perit Arkitett Richard Aquilina. “Dak ma
jkunx hemm il-pjanta tal-perit”. Mistogsi “inti mxejt biss
fuq dik il-brake mark li pinga I-perit?” Jirrispondi “ehe”. Li
ma kienx jaf pero’ li I-konkluzjoni maghmula minnu fuq I-
istess brake marks ma jikkombacjawx mar-rizultanzi
maghmula mill-Perit Aquilina kif ser jigi spjegat aktar ‘il
quddiem.

e) i fil-fatt |-aktar prova materjali li tikkontradici
I-konkluzjoni tal-espert Mario Buttigieg huwa I-fatt i filwaqt
li huwa jargumenta li kkonkluda li dawk kienu |-brake
marks tal-appellant il-ghaliex I-istess marki jaslu sa taht il-
vettura tal-appellant, u cioe™ jghid “plus li bagghu sejrin sa
taht it-tyres tieghu”, mill-banda I-ohra ghandna r-rapport
tal-perit Aquilina fejn dan l-espert tekniku jindika li I-istess
brake marks jieqfu diversi metri (mhux pulzieri) ‘il boghod
mill-vettura tal-appellant kif dal resto jerga’ jikkonferma fix-
xhieda tieghu in kontro-ezami. Difatti meta mistogsi jekk
hux minnu i I-brake marks ma jaslux sa taht il-vettura sa
point 14, il-perit Aquilina wiegeb “le, li sibna fuq il-post gie
riprodott, u kwindi li tfisser li fuq il-post ma sab ebda brake
marks li jaslu sa tant il-vettura tal-appellant. Fil-fatt
ikompli jghid I-istess perit Aquilina li minn fejn jispiccaw il-
brake marks sal-karozza kien hemm distanza ta’ disa’ (9)
metri cioe’ mat-tletin pied. Prova oggettiva aktar
skjac¢janti bhal din ma jistax ikollok biex wiehed
jikkontesta s-sejbiet u konkluzjonijiet ta’ Mario Buttigieg,
meta kkonfrontat b’dan il-fatt mid-difiza, |-espert Mario
Buttigieg jirrispondi “ehe nikkonferma mija fil-mija dak i
ged jghid id-difiza pero’ dak kien aktar wiehed skur u I-
iktar wiehed frisk li kien hemm fit-triq ..... " Multo magis
jissokta jghid “deher li I-brake marking kien sar within a
couple of hours. Il-perit Aquilina jghid li dawk kienu |-aktar
brake marks pronounced li kien hemm fuq il-post. L-
ohrajn ma kinux dagshekk c¢ari dags dawk li jikkonducu
ghaliha. IlI-Perit Aquilina langas ma seta’ jeskludi li brake
marks kienu thallew hemm saghtejn qabel.

f) hemm ukoll diversi zbalji ohra dwar id-data tal-in¢ident
kif ukoll meta jghid li ma kienx hemm xhieda okulari.

g) L-ispeed tal-appellant ma kienx elevat. L-anzjana
spi¢¢at mal-mudguard xellugi tal-vettura u bagghet mal-
istess mudguard sakemm wagfet din il-vettura. Kieku I-
landrover laqtet lill-anzjani bi speed gawwi, kieku kienet
tispic¢a ‘I hinn sew mill-vettura.

h) l-ispeed tal-appellant kien moderat. Thea Borg qgalet li
l-appellant kien ged isuq bil-mod. L-istess galu Manwel

Sant u Silvana Calleja. Dawn ix-xhieda ma kinux
imsemmijin mill-Ewwel Qorti. Ghalhekk ma kienx ippruvat
li I-appellant kien ged isuq b’'veloc¢ita’ gawwija. L-inc¢ident
gara minhabba kif gabdet u gasmet l-anzjana.

Ikkonsidrat

Li dan l-appell, ghalkemm maqsum fpartijiet, huwa
prinCipalment dwar I-apprezzament tal-fatti maghmul mill-
Qorti tal-Magistrati kemm f'dak li huma xhieda okulari kif
ukoll ix-xhieda esperti. ll-prattika tal-Qorti tal-Appell
Kriminali fappelli bhal dawn hija li ma tiddisturbax il-
konkluzjoni tal-Qorti tal-Magistrati jekk din il-Qorti setghet
tasal ghal din il-konkluzjoni legalment u ragjonevolment.
Filfatt fis-sentenza ‘lI-Pulizija versus Pierre Buttigieg’ tas-
17 ta’ Settembru 2008, Appell Kriminali 27/2008
preseduta mill-Imhallef I-Onor Dr Joseph Galea Debono
intqal hekk:

‘llli I-aggravji tal-appellant jirrigwardaw principalment I-
apprezzament tal-provi li ghamlet [-Ewwel Qorti. llli
trattandosi ta’ apprezzament tal-fatti, hu princ¢ipju ormaj
stabbilit fil-gurisprudenza ta’ din il-Qorti (kemm fil-kaz ta’
appelli minn sentenzi tal-Qorti tal-Magistrati kif ukoll fil-kaz
ta’ appelli minn verdetti u sentenzi tal-Qorti Kriminali) li din
iI-Qorti ma tiddisturbax l-apprezzament dwar il-provi
maghmul mill-Ewwel Qorti jekk tasal ghall-konkluzjoni li
dik il-Qorti setghet ragonevolment u legalment tasal ghall-
konkluzjoni li waslet ghaliha. Fi kliem iehor, din il-Qorti ma
tirrimpjazzax id-diskrezzjoni fl-apprezzament tal-provi
ezercitata mill-Ewwel Qorti, izda taghmel apprezzament
approfondit tal-istess biex tara jekk dik [-Ewwel Qorti
kinetx ragjonevoli fil-konkluzjoni taghha. Jekk izda din il-
Qorti tasal ghall-konkluzjoni li I-Ewwel Qorti fuq il-provi li
kellha quddiemha, ma setghetx ragjonevolment tasal
ghall-konkluzjoni li waslet ghaliha, allura din tkun raguni
valida, jekk mhux addirittura impellenti, sabiex din il-Qorti
tiddisturba dik id-diskrezzjoni u konkluzjoni (ara fdan
issens ‘inter alia” |-Appell Kriminali : “ll-Pulizija
vs.Raymond Psaila et.” [12.5.94; “Ir-Republika ta’
Malta vs. George Azzopardi“ [14.2.1989]; “ll-Pulizija

vs.Carmel sive Chalmer Pace” [31.5.1991]; “ll-Pulizija
vs.Anthony Zammit” [31.5.1991] u ohrajn .)’

Ghalhekk il-Qorti gharblet il-provi mill-§did li minnhom
jirrizulta dan i gej.

Skont |-Ispettur Anna Maria Micallef, l-appellant kien
galilhom li huwa kien ged isuq b’veloc¢ita’ normali mid-
direzzjoni ta’ San Gilan meta sema’ lit-tfajla tghidlu
‘Arhemm’ u wagaf. Huwa qal |li ma kienx ra lill-vittma
tagsam dak il-hin.

Mix-xhieda ta’ WPS 215 Valerie Farrugia jirrizulta li meta
marret fuq il-post tal-incident hija sabet landrover bir-
registrzzjoni DBA -121 u mara mal-art. L-appellant kien
galilha li kif wasal hdejn il-bus stop ta’ Perry Estate sema’
dagga mal-karozza, ibbrekja u meta hareg mill-karozza ra
mara mal-art. L-appellant u Thea Borg ma rawhiex
tagsam lill-vittma . L-appellant gal li kien qged isuq
b’madwar 60 Km fis-siegha. lI-hin tal-in¢ident kien id-
9.15pm u t-triq kienet imdawla sew.

Fil-kontro-ezami galet li I-vittma ma kinitx taht il-landrover
izda jidhrilha li kienet xi erba’ metri boghod ghalkemm ma
kenitx nizzlet dan id-dettall fir-rapport. Fejn gara I-in¢ident
m’hemmx zebra crossing imma hemm tnejn — wahda lejn
it-Torri u l-ohra grib id-Diplomat Hotel.

Thea Borg xehdet |i hija kienet ged thares lejn in-naha fejn
ikunu mexjin hafna nies biex tara tilmanhx lill-genituri
taghha. Imbaghad qisha rat dell u lill-appellant galtlu
‘Arhemm.’” Lill-anzjana ma ratha febda hin. Ix-xhud
kienet ghadha ma bdietx issuq u ghalhekk xi speed kienu
ghaddejin bih ma tafx ezatt. Hija kkonfermat li meta kienet
tkellmet mal-pulizija dak in-nhar tal-in¢ident hija kienet
galet li I-appellant kien ged isuq bil-mod.

Xehed ukoll Manwel Sant li gal li kien miexi bil-mod biex
isib parking. F'dagga wahda sema’ hoss ma’ genbu u
x’hin hares ra Land Rover li bagghet tielgha bi¢¢a ‘I fuq.
Huwa wagaf meta sema’ n-nies jghaijtu.

Fil-kontro-ezami x-xhud qal li t-trig ma kenitx mixghula
hafna. L-appellant kien gabad lill-vittma bil-kontra tan-
naha tax-xufier. L-anzjana kienet in-naha tal-bankina. II-
landrover kienet ged tinstag normali.

Xehdet ukoll Silvana Calleja. Qalet li kienu sejrin fid-
direzzjoni tal-Balluta. Hija kienet semghet hoss u waqfu.
Imbaghad indunat |i kien sar in¢ident. Skont ix-xhud, il-
landrover ma kenitx ghaddejja b’'velocita’.

Fil-kontro-ezami hija galet li mal-bankina hemm xi sigar u
pjanti.(fol 44, 45).

[I-Perit Richard Aquilina kkonferma r-rapport tieghu i
gieghed a fol 18 tal-process.

[I-kontro-ezami sar fl-10 ta’ Marzu, 2011 (fol 104). Ix-xhud
kkonferma li I-brake marks jaslu sa appoint 7 u li ghalhekk
ma jaslux sa taht il-vettura. Minn point 7 sa 14 hemm xi 9
metri. Id-debris gieghed fejn hemm il-point 6. Ix-xhud
kien ha |-pozizzjoni u t-tkaxkira taghhom. Brake mark
tista’ tkun akbar mill-ohra ghaliex |-vettura tkun rabtet
naha aktar mill-ohra.

Fir-ri-ezami il-Perit Richard Aquilina gqgal i |-
brakemarks kienu ghad-direzzjoni ta’ dik il-vettura kif
ukoll li ¢ertu debris li nstab kien fug dawk il-brake marks.
Dawk kienu I-aktar brake marks pronounced li kien hemm
fuq il-post. Il-brake marks |-ohra ma kinux ¢ari dags
dawk li jikkonducu ghall-in¢ident. Huwa ma setax jghid
jekk il-brake mark kenitx ta’ saghtejn qabel.

Ix-xhud gal ukoll li I-wisgha bejn rota u ohra kienu
ccekkjawha u li dan gabel ukoll mal-brake mark.

Xehed ukoll Stephen Cachia, amministratur ewwa I-Land
Transport Directorate. Huwa kkonferma Ii I-Land Rover
hija registrata fuq Joseph Borda u I-licenzja kienet
imhallsa. (fol 56).

Xehed Mario Buttigieg li kien mahtur bhala espert mill-
Magistrat Inkwerenti. Skont dan ix-xhud |-appellant kien

ged isuq bil-41 mil fis-siegha jew 65.6 kilometri fis-siegha.
ll-karozza kienet ged tigbed hafna lagenba. ll-karozza ma
mxietx b’'mod dritt izda mxiet xi distanza b’Certu
angulatura. Id-dwal kienu tajbin izda r-riklam li hemm mal-
bus stop ghandu dawl jiddi li jista’ jaffettwa hazin lil min
ikun ghaddej fit-triq jew isuq karozza.

Fil-kontro-ezami x-xhud qal i fil-vicinanzi kien hemm
zebra crossings izda minn fejn gasmet il-vittma ma kienx
hemm. Zied jghid li ghalkemm it-tip ta’ dawl jaghti xi
dellijiet dan mhux ha jtellef dagshekk. ll-pedestrian ittajret
2.25 metres® ‘il boghod mill-bankina. [I-punt tal-impatt
kien ‘il barra mill-bankina kif kienu |-brake marks. Huwa
kien kejjel il-hxuna tat-tyre marks (fol 65) u qablu
perfettament. I-ttyres li kellha I-land rover kienu normali.
Setghu kienu tyre marks ta’ Land Rover ohra imma t-tyre
makrs kienu tant skuri li f'dik it-triq li jghaddu tant karozzi
minnha kienu jispi¢¢aw fi zmien sitt sighat I-aktar. Il-brake
marks baqghu sejrin sa taht it-tyres ta’ quddiem tal-vettura
u hemm hekk wagfu. Il-brake marks I|-ohra eliminhom
ghax ma kinux tal-land rover. Meta ttestjaw il-karozza dak
in-nhar fuqg il-post, il-karozza bidet tigbed lejn il-genb
kemm lejn il-lemin kif ukoll fuq ix-xellug. Karozza mhux
suppost tigbed la naha u langas ohra. Il-karozza kien
ipprovaha b’sewgan ta’ ghoxrin mil fis-siegha ghal
darbtejn u fid-darbtjen gibdet. Huwa ma qabel
assolutament xejn li I|-land rovers ghandhom din il-
karatteristika li jigbdu.

Fit-tieni kontro-ezami (fol 91), huwa qal li hu ma jkunx ha
sketch ghax dak xoghol il-perit. Huwa jahgmel rough
sketch ghalih. Huwa kien hadem il-brake marks fuqg dak li
kien ra. Ix-xhud qgal li kien ghamel record tal-brake mark
izda mhux tat-tip li kien ged jissugerixxi |I-avukat difensur.
Dak huwa xoghol tal-perit u ta’ min jiehu r-ritratti. Inkella
jkomplu telghin I-ispejjez. Huwa kien prezenti mal-perit
waqt lid an tal-ahhar kien ged ikejjel il-brake marks u
huwa kien mexa fuq l-isketch tal-perit. Huwa u I-perit
setghu jikkonstataw li ‘dak’ kien il-brake mark li halliet il-
karozza tal-appellant ghaliex dak kien I|-aktar skur. Dawn

L Kull metru fih tliet piedi u 3 pulzieri jew 3.25 piedi. 2.25 x 3.25 = 7.3125 piedi.

bagqghu sejrin sa tant it-tyres tal-karozza tal-appellant
meta din kienet ghadha fuq il-post. (fol 95).

Meta x-xhud ingibditlu I-attenzjoni li skont I-siketch dawn
il-brake marks ma kinux iwasslu sa taht il-karozza, huwa
wieheb li dak kien I-aktar brake mark firsk li kien hemm fit-
trig. Kien deher ¢ar i I-brake mark kien sar within a
couple of hours ghaliex brake mark jibda jiffejdja hekk kif
jghaddi ftit zmien. Hawnhekk I-espert gabel mad-difiza li
t-tyres tal-land rover kienu off road tyres. Dawn mhux bil-
fors li jhallu imprint akbar fuq it-tarmac. Huwa qal ukoll li
kieku t-tyre mark kienet ta’ vettura normali kieku kienu
jiskartawha. (Hawnhekk kienu c¢cekkjati xi dettalji —
partikolarment dwar is-sena li tidher fid-data tar-rapport kif
ukoll dwar jekk kienx hemm xhieda okulari). Mill-banda I-
ohra x-xhud gal li d-dwal tat-triq kienu kiollha mixghulin.
L-appellant kien zamm id-dwal tal-landrover mixghulin
biex setghu jaghmlu |-a¢¢ess. I|d-daqga kienet frontali
mal-mudguard tax-xellug (fol 100).

Meta fir-ri-ezami huwa ntwera r-ritratti numri 6 u 7, ix-xhud
rrefera ghall-hxuna tat-tyre partikolari  kif ukoll tat-
threadings.

F’kontro-ezami iehor, ix-xhud gal li kienu damu on site
biex jidentifikaw it-tyre marks tant riedu jkunu certi. Huma
mhux biss nehhew il-brake marks I-ohrajn izda
kkonsidraw dakli kien I-aktar frisk biex waslu ghad-
decizjoni taghhom.

Xehdet il-Professoressa Marie Therese Camiilleri li galet li
l-impatt kien vjolenti ghax il-vittma kellha frattura tas-sinsla
ta’ daharha, fratturi fil-kustilji u fl-aorta. Biex tingasam |-
aorta jrid ikun hemm c¢erta impatt.

Fil-kontro-ezami x-xhud qalet li I|-ghadam tax-xjuh
jingasam aktar malajr izda din kellha hafna ksur.

Dr.Mario Scerri gal li I-vittma kellha fratturi tal-long bones
ta sagajha — evidenza ta’ primary impact. Kien hemm a
secondary impact fuq is-sider, fuq l-iscalp u fuq wi¢cha.

Kien hemm ukoll frattura tal-mandible. Fl-awtopjsa rrizulta
li kien hemm fratturi fir-rib cage, fil-kustilji u fl-aorta.

Xehed ukoll Dr Thomas Armatis li kien qged jahdem fil-
casualty fil-Mater Dei. Huwa gal li malli I-vittma ddahhlet
l-isptar it-tobba uzaw il-metodu tas-CPR izda fl-10.20
kienet mejta. (fol 77).

Xehed |-espert Joseph Zammit (fol 80). Huwa gal li huwa
kien hgamel rapport konguntiv mal-espert Mario Buttigieg
u jinsab a fol 29 tal-PV. Il-vettura kellha difett fil-brakes
taghha. Meta taghfas il-brake kienet tigbed fuq nha au
fuq ohra b’'mod vjolenti meta tkun b’¢ertu speed.

Fil-kontro-ezami huwa qal li d-difett tfac¢éa meta x-xhud
kien ged isuq bit-30 kilometru fis-siegha. Jekk l-ispeed
ikun akbar, id-difett jizdied. It-test kein sar I-ghada tal-
inCident.

Fit-tieni kontro-ezami (fol 87) huwa qal li tyres kienu
pjuttost wesghin, tajbin u kwazi godda. I-xhud ma kienx
ha l-print. Kienu tyres tal-off road — jghidulhom bil-
penzijiet biex jiggrippjaw aktar. Ikkonferma li dawn il-
brakes jorbtu aktar minn brakes normali.

Fir-ri-ezami x-xhud qal li meta tapplika |-brake fuq certu
speed, il-brakes ma jzommux bi dritt imma jizzigjaw.
Meta huwa kien accellara l-ispeed ghal naqgra ma kienx
ser ikun hemm in¢ident. L-aktar li kien accellar kien ghal
45 kilometres fis-siegha.

Barra mill-kontro-ezamijiet li huma inkluzi hawn fuq, xehed
ghad-difiza John Attard li huwa mechanic. Huwa jahgmel
is-service lil-Land rover tal-appellant u kien iffittjalha I-
magna wkoll. Ftit gabel I-in¢ident huwa kien bidlilha |-
magna u ghamlilha xi brakijiet ukoll. ll-karozza kienet in
good condition u l-appellant kien iffissat fugha. ll-karozza
dejjem ghaddiet mill-VRT. ll-karozza armata bil-four disk
brakes. Sakemm rahom hu, it-tyres kienu fkundizzjoni
tajba. Ix-xhud gal ukoll li jekk tkun ged issuq il-karozza bit-
tletin mil fis-siegha, il-karozza taf tigbidlek naha jew ohra.
Jiddependi fuq it-rirg ukoll. Fejn sar Il-in¢ident ma kienx

hemm tarmac gdid u gallur I-karozza titlef |-effi¢jenza
taghha. Fuq trig niexfa off road tyres jagbdu iktar izda
jaghmlu inqas imprint. (fol 115).

Xehed ukoll Joseph Magri li kkonferma li dokumenti a fol
119 (test tal-VRT tal-karozza) tal-pro¢ess hargu mill-
kumpanija Magri Autocare Centre ta’ Hal-Luga. Dan juri li
I-karozza ghaddiet mit-test u kienet tajba ghat-trig.

It-test kien jidher li sar fid-29 t'April 2008.
Ikkonsidrat

[I-Qorti l-ewwel ser tezamina t-tielet parti tal-aggravju —
dwar il-velo¢ita’ u dan minhabba li huwa |-aggravju I-aktar
importanti.

Id-difiza [-ewwel li ged tikkontesta kif gew identifikati t-tyre
marks tal-karozza tal-appelalnt fi triq fejn jghaddu hafna
karozzi. Ix-xhieda ewlenin dwar dan kienu l-esperti Dr
Mario Buttigieg u I-perit arkitett is-Sur Richard Aquilina.
Id-difiza ged tikkonkludi li ghaliex |-esperti damu fuq il-
post, allura dak li kkonstataw ta’ min joghgod fuqu u
johloq dubju.. L-ewwelnett effettivament jekk niehdu |-hin
meta huwa allegat li sar I-in¢ident u meta I-perit arkitett
jirraporta li [-ac¢ess inghalaq (fl-10.15pm) ma jidhirx i kien
ghadda xi hafna esaderat. Biss, biss wiehed irid jistenna
I-hatra mill-Magistrat u imbaghad hemm is-sewqgan sa fuq
il-post.

It-tieni, il-fatt li I-esperti hadu xi ftit taz-zmien hija prova
tar-reqga li bih qdew I-inkarigu.

U t-tielet mhux ser jinholoq dubju ragjonevoli ghax seta’
kien hemm brake marks ohra. Iz-zewg xhieda kienu
kategorici li huma ghazlu |-aktar brake marks friski u I-
aktar gawwija.

Id-difiza geghda wkoll tikkontesta r-rapport li ghamel Dr
Mario Buttigieg, espert mahtur mill-Qorti kemm ghaliex, fil-
fehma taghha, kien imissu dahhal Certi dettalji fir-rapport
kif ukoll ghaliex skont id-difiza, it-tyre marks ma kinux

Pagna 15 minn 24
Qrati tal-Gustizzja



Kopja Informali ta' Sentenza

iwasslu sal-karozza, skont Il-isketch tal-perit, waqt li Dr
Mario Buttigieg gal |i dawn kienu jwasslu sa taht il-
karozza. (fol 66)°

Dwar l-allegat nuqgas ta’ dawl, jirrizulta li [-appellant
zamm id-dawl tal-karozza biex setghu jaraw waqt li I-perit
arkitett kellu t-torch tieghu ukoll. (Ara wkoll ir-ritratt 08
BOO 3).

Meta |-Qorti stagsiet lil Dr Mario Buttigieg jekk meta kien
ged jaghmel il-kostatazzjonijiet tieghu huwa kienx mexa
fuq l-isketch li hejja I-perit, huwa wiegeb hekk:

‘Tal-perit stess.’

[I-Qorti ezaminat bir-reqga r-rapport tal-espert Dr Mario
Buttigieg u sabet dan li gej:

‘llli gie osservat fuq ix-xena tal-in¢ident li I-vettura halliet
brake marks. Kien hemm zew( sinjali ta’ brake marks.
Intant gie osservat li I-marki mhollija mill-brakes tan-naha
tax-xellug kienu itwal minn tan-naha tal-lemin. Intant I-
itwal brake mark kien 31.25 metri. Is-sinjali tal-brake
marks ma kinux dritti izda kienu mdawrin. Dan jindika li |-
vettura ma baqghetx miexja dritta izda kien hemm hin
meta bdiet iddur.’

[I-Qorti gabblet dan Ii jinghad fdan il-paragrafu mal-
isketch tal-perit u sabet i dawn id-dettalji huma perfetti u li
I-kalkoli saru propju fug dak li hemm imnizzel fil-pjanta tal-
perit.  Jigifieri, il-kalkoli ma ttihdux fuq brake marks li
jwasslu sal-vettura imma ttiendu fuq dawk li jidhru fl-
isketch. Skont I-istess rapport tal-perit, u skont ix-xhieda
tal-istess espert, I-espert Dr Mario Buttigieg kien prezenti
waqt li kien ged isir l-ac¢ess dak in-nhar tal-in¢ident u
allura Dr Mario Buttigieg seta’ jara dan kollu b’ghajnejh u
x’kien ged jaghmel il-perit arkitett. .

2 Pero’ sur Magistrat, il-brake marks baqghu sejrin sa taht it-tyres ta” quddiem tal-vettura
u hemm wagfu.

Wara li gieset dan kollu, il-Qorti ma qged issib xejn
konfliggenti bejn dak li stabilixxa I-Perit Arkitett is-sur
Richard Aquilina u dak li stabilixxa l-espert Dr Mario
Buttigieg.

[l-bgija tar-rapport huwa mahdum fuq principji tal-Fizika li
ilhom gejjin minn zmien Newton u |-Qorti ged taccetta li I-
ispeed tal-appellant kien 41 mil fis-siegha. (Dan igib 65.6
kilometri fis-siegha). Skont I-istess rapport (fol 30) li kieku
l-appellant kien miexi bit-tletin mil fis-siegha ( fkilometri
bit-48 kilometru fis-siegha), il-vettura kienet tieqgaf 17,77
metru gabel ma sehnh I-impatt. (Ara fol 30 tal-Proces
Verbal)

Skont I-artikolu 127 tal-Motor Vehicle Regulations I-ispeed
limit ghall-private cars ‘in towns and villages’ — u tas-
Sliema tista’ titgies bhala villagg — huwa ta’ 50 kilometru
fis-siegha. Dan l-ispeed ilu hekk minn meta hardu r-
regolamenti (Legal Notice 128 tas-sena 1994).

Dwar I-ispeed il-Qorti tirreferi wkoll ghal dak li qal I-
appellant lill-WPS 215 Valerie Farrugia — jigifieri li huwa
kien ged isuq b’'madwar sittin kilometru fis-siegha.®> Din il-
prova hija ammissibbli skont [-artikolu 658 tal-Kap 9
ghaliex dan huwa dak li qal l-appellant stess lix-xhud.
Barra minn dan jirrizulta wkoll mir-rapport ta’ Dr Mario
Scerri li I-lezjonijiet fuq il-katavru huma rizultat ta’ impatt
vjolenti. * U skont il-patologista ‘The ascending aorta is
completely transected’. (fol 115). U fix-xhieda taghha,
dan spjegatu hekk:

‘If the aorta raptures completely, irid ikun hemm impatt
vjolenti sew.’ (fol 71).

‘Il-hafna fratturi li kellha kienu rizultat ta’ impatt vjolenti.’
(fol 70).

¥ Ara sommarju tax-xhieda aktar ‘il fuq.
4 Jirrizulta wkoll dan li gej mir-rapport ta’ Dr Mario Buttigieg

‘i meta Kurt Borda gie mistogsi bil-kemm kien ghaddej hu allega li ma setax

jghid peress li I-ispeedometer tieghu ma kienx jahdem.’ (fol 59, 60 tar-rapport)

Issa I-vittma kienet persuna u mhux xi karozza ghaddejja
bi speed min-naha opposta u allura dan I-impatt vjolenti
mhux ir-rizultat ta’ Zewg forzi mexjin kontra xulxin imma
rizultat ta’ kif kienet ged tinstaq il-karozza.

Barra dawn id-dettalji, huwa sinifkanti wkoll fejn instabet il-
‘karkura tax-xellug’ li hija mmarkata bhala fil-post numru 1
tal-pjanta u fejn spiccat il-karozza li terga’ quddiemha kien
hemm roqgha demm (13) kif ukoll il-mazz tat-tlitt icwievet
(12). Hemm distanza konsiderevoli bejn il-post immarkat
1 u l-postijiet immarkat (13) u (12). Logikament, il-vittma
kienet diga’ ntlagtet fejn hemm il-karkura fl-art.  Fl-
ahharnett il-vittma nstabet 4 metri ‘| boghod mill-karozza
skont il-Pulizija li waslet fuq il-post immedjatament wara |-
inCident.

Jekk wiehed jikkonsidra dawn [-indizji kollha b’'mod
kumulattiv, allura jasal ghall-konkluzjoni li I-appellant kien
ged isuq il-karozza bi speed aktar minn dak |i jippermetti r-
regolament.

Id-difiza rreferiet ghax-xhieda okulari li galu li I-landrover
kien ged jinstaqg ‘normali.’. Bir-rispett kollu, il-Qorti ftit
tista’ toqghod fuq dawn ix-xhieda ghaliex wahda (Thea
Borg) kienet ged thares lejn il-bankina ha tara tilmanx lill-
genituri waqt li I-ohrajn, kemm Silvana Calleja kif ukoll
Emanuel Sant, kienu aktar attenti jharsu lejn in-naha I-
ohra tat-triq ha jaraw isibux post ghall-parking.

Ghalhekk il-Qorti ma tistax torbot fuq dawn ix-xhieda.
Aktar u aktar il-Qorti ma tistax tiskarta rapport ta’ espert
biex tistrieh fuq xhieda okulari li seta’ kellhom biss
impressjoni hafifa tal-ispeed Ili kienet ghaddejja bih il-
landrover. Bizzejjed issir referenza ghal dak li xehed
Emanuel Sant quddiem Dr Mario Buttigieg:

‘Jien din il-vettura qatt ma rajtha gejja mid-direzzjoni
opposta.’ (fol 43).

Id-difiza ppretendiet ukoll aktar dettalji fir-rapport tal-
espert dwar it-tyres u dan minhabba kwistjoni ta’

identifikazzjoni.  1I-Qorti hawn tirreferi ghal dak li qal il-
perit arkitett fix-xhieda tieghu

Ix-xhud qal ukoll li |-wisgha bejn rota u ohra kienu
ccekkjawha u gabel ukoll mal-brake mark.

Kien xehed ukoll li I-brake marks kienu fid-direzzjoni tal-
vettura,

Din il-Qorti hija ghalhekk moralment konvinta li I-esperti
kienu korrettissmi fl-identifikazzjoni tat-tyres u li dawn
kienu tal-landrover li kienet misjuga mill-appellant.

Langas ma hija konvinta I-Qorti li hemm xi zbalji li jganglu
xi dubju ghaliex id-data fug quddiem hija indikata hazin
jew ghaliex fug quddiem ukoll hemm il-kliem ‘xhieda
okulari hadd’. Filfatt jirrizulta li wkoll fil-handwritten
statements tax-xhieda jidhru xi zbalji fid-data (2007 flok
2008) (ara fol 69) u dan waqt li kienu ged jittiehdu x-
xhieda sebat ijiem biss wara Il-in¢ident u s-sena kienet
diga’ waslet fLulju. Dwar ix-xhieda okulari, dawn kienu
ttiehdu mill-istess espert kif jirrizulta mir-relazzjoni.
S’intendi min ghamel il-fa¢¢ata ta’ quddiem tar-relazzjoni
seta’ gaghad aktar attent. Dawn jidhru zbalji li jistghu jsiru
fi pressjoni ta’ xoghol imma bl-ebda mod ma jxejnu r-
relazzjoni pprezentata. Konsegwentement, il-kalkoli
dwar l-ispeed huma korretti. Il-provi juru li l-ispeed, li kien
aktar minn dak li hu permess mil-ligi, kien kawza tal-
inCident.

Ghalhekk il-Qorti ged tichad it-tielet parti tal-aggravju

ll-partijiet I-ohra tal-aggravju huma dwar nuqqgas ta’ proper
look out u d-difett mekkaniku fil-karrozza.

Jirrizulta li t-trig fejn sehh I-in¢ident fiha zewg zebra
crossings kif ukoll li hija wiesgha 11.2 metres.

Id-difiza ssottomettiet li kien hemm problemi b’nugqas ta’
dawl u bid-dawl i kien hiereg mir-riklam li kien hemm mal-
bus stop.

Dwar in-nuggas ta’ dawl fit-triq ma qablitx xhud ewlenija
tal-Pulizija li kienet fuq il-post meta I-vittma kienet ghadha
ma ttihditx I-isptar. Id-dawl mir-reklam tl-bus stop
ikkummenta fuqu fin-negattiv I-espert Dr.Mario Buttigieg.

Id-difiza tissottometti li sewwieq m’ghandux jogghod
ihares lejn il-genb tat-trig biex jara jekk xi pedestrian
ifettilux jagsam.

Bir-rispett kollu, il-Qorti ma tabilx ma’ din is-sottomissjoni.
Huwa propju ghalhekk li I-Highway Code jaghti parir lis-
sewwieqa biex ma jipprovawx jilhqu |-maximum speed
allowed huma u jsuqu. U f’Certi toroq, fejn ghandek hafna
neis jippassiggaw, is-sewwieq irid jogghod aktar attent
ghaliex min ikun gieghedghalla-rja tal-baha jista’ jkollu t-
tentazzjoni jagsam ghan-naha I-ohra tat-triq jew ghax ra xi
persuna li tafu jew biex imur jixtri xi haga. It-triq fejn sar I-
inCident hija fost dawk it-toroqg fejn il-proper look out irid
ikun mill-agwa.

[I-Qorti tithem li I-anzjani ddecidiet li tagsam minn dak il-
parti tat-triq flok ghazlet li tuza z-zebra crossing. Setghet
ukoll harget minn wara xi bushes. Imma jirrizultawkoll li
hija ntlagtet meta kienet 2.25 metres ‘il boghod mill-
bankina fi triq li hija wiesgha 11.2 metres u li ghalhekk kull
kareggjata hija ta’ 5.6 metres. Dan ifisser li kienet imxiet
gisha 40.17% tal-karreggjata li fiha kien qged isuq I-
appellant.

Li kieku I-appellant kien almenu ghaddej bi speed fil-limitu
tal-ligi kien ikollu ¢ans jara lill-vittma ukoll jekk id-decizjoni
tal-vittma |i ma tagsamx minn fuqg iz-zebra crossing
ganglet problema.

[I-Qorfti ged tikkonkludi billi ged tagbel mal-Qorti tal-
Magistrati li I-appellant ma kienx ged izomm a proper look
out fi trig lit kun dejjem mizghuda bin-nies u li fiha trid
toqghod attent hafna ghal xi persuna Ii tiddeciedi i
tagsam. L-attenzjoni grib zebra crossing mhix bizzejjed.|x-
xufier irid ikun lest ghas-sorprizi.

Ghalhekk il-Qorti qged tichad ukoll |-ewwel parti tal-
aggravju.

It-tieni parti tal-aggravju

[I-Qorti ezaminat ix-xhieda tal-espert Joseph Zammit (fol
80 et seq) li kkonstata li kien hemm ‘difett’ fis-sens li meta
tuza |-brake, il-karozza kienet tigbed fuq naha jew fuq
ohra b’mod vjolenti meta tkun b’¢ertu speed. Meta I-
vettura nstaget b’aktar minn tletin mil fis-siegha I-vettura
gibdet fug in-naha tax-xellug. Meta nstaqget b’'velocoita’ ta’
angas minn tletin mil-fis-siegha rabtu. (Ara s-sentenza
tal-Qorti tal-Magistrati a fol 155). Id-difiza ssottomettiet li
dan id-difett ma kienx il-kagun tal-incident. II-Qorti ma
tagbilx ma’ din is-sottomissjoni ghaliex dan id-difett
mekkaniku gab nuqgas ta’ kontroll tal-vettura meta
nqalghet emergenza.

Ghaldagstant il-Qorti ged tichad din il-parti tal-aggravju.

Sewqan traskurat jew perioluz.

[I-Qorti qed tirreferi ghal din il-kazistika t'hawn taht in
konnessjoni ma tipi ta’ sewqgan li mhux permess mil-ligi.

1) ll-Pulizija vs Manwel Mallia. 9 ta’ Marzu, 1959 Qorti tal-
Appell Inferjuri Jippresiedi William Harding

Kriterju fiss bejn sewgan negligenti u sewgan perikoluz
ma hux facli li jigi stabbilit; kif langas ma jista’ wiehed
jaghti definizzjoni preciza ta’ sewqan perikoluz. ll-kwistjoni
hi kollha wahda ta’ "degree"; u kull kaz ghandu |-fattezzi
tieghu. Fil-kaz prezenti, I-imputat kien ghamel manuvra ta’
"overtaking”, u [-Qorti tal-Appell irriformat is-sentenza
appellata, li kienet sabitu hati ta~ sewgan perikoluz, billi
ddikjaratu hati ta” sewqgan negligenti biss.

(2) ll-Pulizija konta Alfons Abela 10 ta’ Marzu 2005 —
Qorti tal-Appell Inferjuri (Jippresiedi I-Imhallef Joe Galea
Debono).

‘Nuqqgas ta' 'proper lookout' u ¢ioe’ nuggas ta' prudenza
ordinarja li wiehed ghandu jadopera biex jevita s-sinistri
stradali jammonta ghal sewqgan traskurat.’

[I-Puliziia vs Roderfick Debattista (Qorti tal-Appell
Kriminali — Inferjuri) 26 ta’Mejju 2004
Preseduta mill-Imhallef David Scicluna.

‘Sewqan traskurat (negligent driving) hu kwalsiasi forma
ta' sewqgan li jiddipartixxi minn, jew li ma jilhagx il-livell ta'
sewgan mistenni minn sewwieq ragonevoli, prudenti,
kompetenti u ta' esperjenza. Bhala regola, il-ksur tar-
regolamenti tat-traffiku kif ukoll in-non-osservanza
taddisposizzjonijiet tal-Highway Code li jincidu fuq il-mod
jew il-kwalita' ta' sewgan ta' dak li jkun, jammonta wkoll
ghal sewgan traskurat. Sewgan bla kont hu deskritt fis-
subartikolu (2) ta' 1-imsemi artikolu 15 bhala sewqgan 'bi
traskuragni kbira'. Din it-tieni ipotesi, jigifieri ta' sewqan bla
kont, tikkontempla s-sitwazzjoni fejn il-grad ta' traskuragni
tkun kbira u tinkludi 1-kazijiet fejn wiehed deliberatament
jiehu riskji fis-sewgan li m'ghandux jiehu minhabba I-
probabbilita’ ta' hsara li tista' tirrizulta lil terzi, kif ukoll
kazijiet fejn wiehed ikun indifferenti ghal tali riskji. Sewqan
perikoluz (dangerous driving) jirrikjedi li fil-kaz partikolari
s-sewgan kien ta' perikolu ghal terzi jew ghall-proprjeta’
taghhom. Biex wiehed jiddeciedi jekk kienx hemm dana I-
perikolu, wiehed irid jara c¢-Cirkostanzi kollha tal-kaz,
inkluzi 1-hin u |-lokalita' ta' l-in¢ident u I-presenza o0 meno
ta' traffiku iehor jew ta' nies ghaddejjin bir-rigel.
Naturalment, sewqgan f'kaz partikolari jista' jaga' taht tnejn
jew aktar minn dawn it-tliet forom ta' sewqgan, fliema kaz
japplikaw id-dispozizzjonijiet tal-ligi u d-dottrina in materja
ta' konkors ta' reati. Ghall-finijiet ta' piena I-legislatur
pogga s-sewgan bla kont u s-sewqan perikoluz fl-istess
keffa. Ir-reat ta' sewqgan traskurat hu kompriz u involut
f'dak ta' sewqan bla kont u fdak ta’ sewgan perikoluz.
Jekk sewqan hux (i) negligenti, jew (ii) bla kont jew (iii)
perikoluz hi kwistjoni ta' 'degree’

[I-Qorti esponiet din id-dottrina fid-dawl tal-imputazzjonijiet
li kienu dedotti kontra I-imputat / appellant. Jirrizultaw bla
ebda dubju dettat mir-raguni I-ewwel, it-tieni, ir-raba’ u I-
hames imputazzjoni.  Mill-provi ma tirrizultax it-tielet
imputazzjoni u ghalhekk ged tilliberah minnha. Skont id-
dottrina hawn fuq esposta tapplika d-dottrina in materja ta’
konkors ta’reati.i.

Negligenza Kontributorja.

Bhalma tajjeb qgalet il-Qorti tal-Magistrati, il-vittma kienet
negligenti meta qabdet u gasmet mhux minn fuq iz-zebra
crossing. Wiehed jifhem li meta wiehed jikber ma jkunx
jixtieq itawwal it-triq billi jimxi saz-zebra crossing. lzda I-
pedestrian ukoll irodd jogghod attent u jimxi mar-
regolamenti i jolqtuh kif spjegati b’mod hafif fil-Highway
Code. Mhux sewwa li jinholqu emergenzi ukoll jekk toroq
bhalma huma |-front ta’ Tas-Sliema u I-Front ta’ Bugibba
huma ‘leisure areas’ fejn ikun jixtieq il-liberta’massima.
Biss kull sewwieq irid izomm fmohhu |i tista’ tingala’
sitwazzjoni fejn huwa jkollu jirreagixxi ta’ malajr u
ghalhekk I-ispeed ghandu jkun moderat u angas mill-
massimu permess mil-Ligi biex ikun aktar hafif li wiehed
jikkontrolla I-vettura

Min-naha |-ohra fil-kamp kriminali, in-negligenza
kontributorja mhix difiza fi prosekuzzjoni kriminali.  Kif
jghid il-Professur Mamo fin-Noti tieghu dwar il-parti
generali tal-ligi kriminali:

‘Contributory negligence on the part of the victim is not a
ground of defence.....because the Republic and not the
deceased or his representative is the plaintiff...... It may
perhaps be a ground for lightening the sentence.” (pagina
72).

Fil-fehma ta’ din il-Qorti, il-Qorti tal-Magistrati uzat il-
konkors tar-reati u ma tatx l|-oghla piena possibbli
minhabba li  korrettement qgieset in-negligenza
kontributorja tal-vittma.

Konkluzjoni

Ghaldagstant din il-Qorti ged tirriforma s-sentenza
moghtija fl-ismijiet premessi fis-27 t'April, 2012 billi filwaqt
li tikkonfermaha fejn sabet lill-imputat hati tal-ewwel, tat-
tieni, tar-raba’ u tal-hames imputazzjoni, fejn skwalifikatu
milli jzomm jew jottjeni licenzja tas-sewqgan ghal perjodu
ta’ sitt xhur u fejn ikkundannatu jhallas I-ispejjez konnessi
mal-hatra ta’ periti li jammontaw ghal elfejn, tliet mija u
tieta u ghoxrin Ewro u hamsa u disghin ¢entezmu
(€2323.95), u qed tirriformaha fdik il-parti fejn sabitu hati
wkoll tat-tielet imputazzjoni u minnflok ged tilliberah
minnha u qged tirriforma s-sentenza wkoll fejn il-Qorti
ikkundannat lill-appellant ~ ghal sentejn prigunerija i
kellhom ikunu sospizi ghal perjodu ta’ tliet snin u minflok
ged tikkundannah ghal sena u ghaxar xhur prigunerija li
ghandhom jibgghu sospizi ghal tliet snin ai termini tal-
artikolu 28A tal-Kap 9. II-Qorti spjegat lill-appellant xi
jkunu I-konsegwenzi jekk huwa jwettaq xi reat iehor matul
dawn it-tliet snin. Il-perjodu ta’ prigunerija sospiz ghal tliet
snin u I-perjodu tal-iskwalifika tal-licenzja jibdew ghaddejin
min-nofs il-lejl ta’ llum.

< Sentenza Finali >

